
Ratni zlocini u Sanskom Mostu

SIPA uhapsila i
Ranka Došenovića
Pripadnici SIPA-e i Granič-
ne policije BiH identifici-
rali su i uhapsili još jednog
osumnjičenog, u okviru ak-
cije hapšenja osumnjičenih
za ratne zločine na području
Sanskog Mosta 1992. godine.

Nakon akcije u srijedu i hap-
šenja šest osumnjičenih osoba
na području Bosanske Gradiš-
ke i Laktaša, jedna osoba bila
je nedostupna jer je napustila
mjesto boravka. U naknadnim
aktivnostima uhapšen je osum-
njičeni Ranko Došenović, sin
Miloša, rođen 1958. godine u
Sanskom Mostu, nastanjen u
Prijedoru.

Osobe lišene slobode su

pod istragom i osumnjičene
su da su u svojstvu pripad-
nika milicije i VRS-a, na po-
dručju Sanskog Mosta, u ljeto
1992. godine, postupali pro-
tivno odredbama međunarod-
nog humanitarnog prava i Že-
nevskih konvencija te počinili
krivično djelo ratnog zločina
protiv civilnog stanovništva.

Navedeni osumnjičeni tere-
te se za mučenje, zlostavlja-
nje, premlaćivanje i nanoše-
nje teških fizičkih i p>sihičkih
povreda, žrtvama bošnjačke
nacionalnosti, na području
Sanskog Mosta u ljeto 1992.
godine, saopćeno je iz Tuži-
laštva BiH.

Još jedna uspješna akcija pripadnika SIPA-e


